
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

(২৭)



হইয়াছে, সেই অনকেলটমের বিষয় বর্ণনা করিতে প্রবৃর্ত্ত হইলাম, তিনি জেট ফলের ন্যায় কৃষ্ণবর্ণ কাফ্রিকুলজাত ছিলেন, শিলবাই নামক একজন ধনাঢ্য ব্যক্তি ছিলেন, যাঁহার নিকট ইলাইজা ও হারি প্রথমে ছিলেন, টম তাহারি একজন ক্রীত দাস, ঐ ধনাঢ্য ব্যক্তির বিস্তর ভূমি সম্পত্তি থাকাতে কুষিকার্য্য সম্পাদনার্থে অনেক ক্রীত দাস রাখিয়াছিলেন, তন্মধ্যে টম খৃষ্ট ধর্ম্ম পরায়ণ এবং অন্যান্য দাসগণের প্রতি দয়াবান হওয়াতে সকল দাসেরা তাহাকে টমখুড়ো বলিয়া সম্বোধন করিত। এবং তাহার প্রভু সকলকেই সমভাবে দয়া করিতেন, কিন্তু টম তাঁহার সমস্ত বিষয় সাবধান পূর্ব্বক রক্ষণাবেক্ষণ করিতেন বলিয়া তাহাকে কিছু বিশেষ স্নেহ করিতেন, তিনি আপন প্রভুর প্রাসাদের নিকটে একটী কাষ্ঠের কুটির নির্ম্মাণ করিয়া বাস করিতেন, এবং তৎসম্মুখবর্ত্তী উদ্যানে আসেরিকা দেশ জাত নানাফল ফুলের ও লতাদির বৃক্ষ থাকাতে সেই স্থানের অতিশয় মনোহর শোভা সন্দর্শন হইত। এবং টমের স্বীয় বর্ণের ন্যায় কৃষ্ণবর্ণ একটী সহধর্ম্মিণী ছিল, যাহার নাম লূ। তিনি শিলবাই সাহেবের সূপকারিণী এবং পাঠকগণেরও স্মরণ থাকিতে পারে যে, এই সূপকারিণীই ইলাইজার অন্বেষণার্থে বণিকের যাত্রা কালে রন্ধন করিতে বিলম্ব করিয়াছিলেন। যাহা হউক, অনকেলটম দুইটী পুত্র ও একটী কন্যা লইয়া ভার্য্যাসহ কুটিরে সুখস্বচ্ছন্দে কাল যাপন করেন। এবং তিনি খৃষ্টধর্ম্ম

